
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
দক্ষিণরায়

 বিনোদ। বকুলাল দত্ত? কপালীটোলায় যার মস্ত বাড়ি ইমপ্রুভমেণ্ট ট্রাস্ট ভাঙছে? তিনি তো মারা গেছেন, শুনেছি কাউনসিলে ঢুকতে পারেন নি ব'লে মনের দুঃখে।

 চাটুজ্যে। ছাই শুনেছ। বকুবাবু আছেন, তবে এখন চেনা দুষ্কর। এক আনা খরচ করলেই দেখে আসতে পার, কেবল রবিবার বিকেলে এক টাকা।

 বিনোদ। কি রকম?

 চাটুজ্যে। বুদ্ধির দোষে বেচারা সব নষ্ট করলে- অমন মান, অমন ঐশ্বর্য। বাবার কৃপা হয়েছিল, কিন্তু শেষটায় বকুর মতিচ্ছন্ন হ’ল।

 বিনোদ। কোন্ বাবা?

 চাটুয্যে। বাবা দক্ষিণরায়।

 উদয় বলিল—'আমার এক পিসশ্বশুরের নাম দক্ষিণামোহন রায়।'

 চাটুজ্যে। উদো, তুই হাসালি, হাসালি। পিসশ্বশুর নয় রে উদো, -দেবতা, কাঁচা-খেকো দেবতা, বাঘের দেবতা।

 চাটুজ্যে হাতজোড় করিয়া তিনবার কপালে ঠেকাইলেন। তার পর সুর করিয়া কহিতে লাগিলেন—

	        এই পাতাটি অন্য কোনো ভাষায় উপলব্ধ নয়।

